
PhanindrakShmabhritstotram

ఫణీన్ద్రక్ష్మాభృత్స్తోత్రమ్  
Document Information

Text title : phaNIndrakShmAbhRitstotram

File name : phaNIndrakShmAbhRitstotram.itx

Category : vishhnu, vishnu_misc, stotra, vishnu

Location : doc_vishhnu

Transliterated by : Malleswara Rao Yellapragada malleswararaoy at yahoo.com

Proofread by : Malleswara Rao Yellapragada malleswararaoy at yahoo.com

Latest update : April 14, 2014

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 17, 2023

sanskritdocuments.org



PhanindrakShmabhritstotram

ఫణీన్ద్రక్ష్మాభృత్స్తోత్రమ్  

అస్తి శ్రీమానవనితిలకో  వేఙ్కటో నామ శైలో
భూయానేకో భువి పరిణతః పుణ్యరాశిః ప్రజానామ్  ।
సారోద్ధారస్సకలజగతాం  స్థాపితః  క్వాపి ధాత్రా
యస్మిన్ సాక్షాత్పరమపురుషో దీవ్యతి శ్రీసహాయః  ॥ ౧॥
సౌవర్ణాత్మా  మరతకమయైర్వజ్రవైఢూర్యరూపైః   
నీలోత్కీ ?ణైః ? స్ఫటికఘటితైః  పద్మరాగప్రణీతైః   ।
నానారత్నాకృతిభిరఖిలైస్సానుభిస్సమ్భృతశ్రీః 
సర్వైస్సోఽయం  సురగిరిరితి ప్రత్యభిజ్ఞాయతే   యః ॥ ౨॥
ఉర్వీ ?గుర్వీ?ముదధివసనాముద్వహన్ భూలలగ్నామ్
ఉత్తుఙ్గాగ్రైరుపరిశిఖరైరుల్లిఖన్నూర్ధ్వసీమామ్      ।
తిర్యగ్దివ్యాకృతిమహిమతశ్ఛాదయన్ యో దిగన్తాన్
విష్ణుస్సాక్షాద  ?యమితి? జనైస్తర్క్యతే   భూవరాహః ॥ ౩॥
మన్దస్పన్దానిలవివలితాతామ్రబాలప్రవాల    -
స్వైరాస్వాదప్రమదవిహరత్కోకిలాలాపగర్భైః    ।
సాన్ద్రచ్ఛాయైస్సరసకుసుమైస్సౌరభాకృష్టభృఙ్గైః    
సర్వైర్వృక్షైస్సతతఫలితైర్యః   సదా సమ్భృతశ్రీః  ॥ ౪॥
స్వైః  పాద్యార్ధ్యప్రభృతి   దదతః స్యన్దమానైర్మరన్దైః  
భవ్యామోదైః  పవనగలితైరర్చయన్తః  ప్రసూనైః   ।
వృన్తోద్వాన్తైః  పరిణతఫలైర్నిత్యక్లృప్తోపహారాః 
ధన్యా వృక్షా ?యదుపరి? రమావా సమారాధయన్తి ॥ ౫॥
పుణ్యామోదప్రసవలహరీవాసితాశావకాశైః 
దూరేదూరే దురితశమనైః  పశ్యతాం ప్రాణభాజామ్  ।
శ్రీమన్నారాయణవరశిరోభూషణీభావ  ?భవ్యైః ?
స్నిగ్ధైః  కృష్ణైస్తరుణతులసీకాననైః    పావనో యః ॥ ౬॥

నిత్యాశుష్యత్సలిలసరసీస్యన్దసన్ధుక్షితానాం 
శ్రావంశ్రావం   శ్రవణసుభగం  నిస్వన్ం నిర్ఝరాణామ్  ।
?ధత్తే?ధారాధరరవధియా నృత్యతో నీలకణ్ఠాన్
కేకాకణ్ఠాన్నిజసహచరీనిత్యనేత్రోత్సవాన్   యః ॥ ౭॥
దంశం దంశం కుశనవదలైర్దభదూర్వాప్రవాలాన్  
ఖాదఙ్ఖాదం  పృథుమృదుఫలం భూరుహాం భూవికీర్ణమ్  ।
పాయమ్పాయం యదుపరి పయః పావనం దిర్ధికాణాం
మాదమ్మాదం విహరతి మృగీయూథపః కృష్ణాసారః  ॥ ౮॥
ఘో ?ధీ?రాః సింహాః కుపితశరభాః కుఞ్జరేన్ద్రా   మదాన్ధాః
ఘోరా వ్యాఘ్రా కటుఅకకిటయో భీమభల్లూకసఙ్ఘాః   ।
సర్వే చాన్యే సహజరిపవో జన్తవో యత్రవా  ?సాః?
?సం?గాహన్తే ప్రశమితరుషః  స్వైరమేకోదపానే  ॥ ౯॥
శ్రీమద్వాదిప్రవరభయకృద్దేశికోక్తం    ఫణిన్ద్ర -
క్ష్మాభృత్స్తోత్రం   భువనమహితం శబ్దతోఽర్థాచ్చ   సాధు ।
శ‍ృత్వా ప్రీ ?తా భవ?తు జనతా కావ్యనాట్యాదిదక్షాః
నైతత్తుల్యం  భవతి భవతి స్మాపియావద్ధారిత్ర్యామ్   ॥ ౧౦॥
ఇతి ఫణీన్ద్రక్ష్మాభృత్స్తోత్రమ్    ।

